
«Իրական Աշխարհ, Իրական Մարդիկ ՀԿ»-ի 
տարեկան ամփոփագիր



  «Պալիատիվ խնամքի և արդյունավետ ցավազրկման հասանելիությունը Հայաստանում» կլոր սեղան 
քննարկումը տեղի ունեցավ Էլիտ պլազայում՝ Բաց Հասարակության Հիմնադրամների աջակցությամբ։ 
Նպատակը՝ քննարկել Հայաստանում պալիատիվ բուժօգնության և արդյունավետ ցավազրկման հասանելիության 
հետ կապված խնդիրները և համատեղ ջանքերով ուղիներ գտնել դրանց լուծման համար։

  Ամբողջ աշխարհում մարտի 1-ին նշվում է «Զրո խտրականության օրը»։ ՄԱԿ-ը առաջին անգամ նշեց այդ 
օրը 2014 թվականին այն բանից հետո, երբ ՄԱԿ-ի ՄԻԱՎ/ՁԻԱՀ-ի միացյալ ծրագիրը մեկնարկեց Զրո 
խտրականության արշավը ՁԻԱՀ-ի դեմ պայքարի համաշխարհային օրը՝ 2013 թվականի դեկտեմբերին։

  Խտրականությունը շարունակում է խանգարել այն բոլոր ջանքերի իրագործմանը, որոնք ուղղված են 
աշխարհը ավելի հավասար դարձնելուն։ Այն ունի բազմաթիվ ձևեր՝ սկսած ռասսայական կամ կրոնական 
խտրականությունից մինչև գենդերային և սեռական կողմնորոշման կամ տարիքի հիմքով խտրականություն։

  Զրո խտրականության օրը մենք տոնում ենք յուրաքանչյուրիս լիարժեք, արդյունավետ և արժանապատիվ 
կյանքով ապրելու իրավունքը։ Այս օրը մեզ հիշեցնում է, թե ինչպես մենք կարող ենք դառնալ ավելի տեղեկացված՝ 
աջակցելով ներառականությանը, խաղաղությանը և հավասարությանը։ Զրո խտրականության օրը օգնում է 
ստեղծել սոլիդարության համաշխարհային շարժում և վերջ դնել խտրականության բոլոր տեսակներին։

  Այս տարի ՄԱԿ-ի ՄԻԱՎ/ՁԻԱՀ-ի միացյալ ծրագիրը կենտրոնանում է եկամուտի, սեռի, տարիքի, առողջության, 
զբաղվածության, գենդերային ինքնության, ռասսայի, էթնիկ պատկանելիության և կրոնի հիմքով 
անհավասարություները հաղթահարելու վրա։

  Անհավասարությունը վերացնելու փորձը նոր չէ, և ակնհայտ է, որ այդ նպատակը իրագործելը կփրկի շատ 
կյանքեր և դրանից կշահի հասարակությունը։ Սրան հասնելու համար մենք պետք է պայքարենք խտրականության 
բոլոր տեսակների դեմ։ Մենք բոլորս կարող ենք ունենալ մեր դերը խտրականությունը վերացնելու հարցում։



  ՄԻԱՎ-ով ապրող մարդկանց նկատմամբ խտրականության հիմնախնդիրներին նվիրված հանդիպում-քննարկմանը 
ներկայացնում է Իրական Աշխարհ, Իրական Մարդիկ ՀԿ-ի իրավաբան Ստելլա Չանդիրյանը:

  «Կյանք առանց ցավի» ծրագրի նպատակն է՝ բարելավել պալիատիվ խնամքի և արդյունավետ ցավազրկման 
հասանելիությունը։

  Ապրիլ ամսից մինչև օգոստոս Ծրագրի փորձագետներն այցելել են Երևանի թիվ 4, 8, 16, 12, 22 պոլիկլինիկաներ, 
«Կառլեն Եսայանի անվան պոլիկլինիկա», Գավառի բժշկական կենտրոն, Իջևանի բժշկական կենտրոն, Գյումրու 
Վաղարշակ Աբա�անի անվան ընտանեկան բժշկության կենտրոն, Գյումրու թիվ 2 պոլիկլինիկա, որտեղ 
իրականացրել են վերապատրաստումներ, մշտադիտարկման-քննարկումներ, որոնց մասնակցել են տարբեր 
մասնագետներ։ Հանդիպումների ընթացքում արձանագրվեց օփիոիդների նշանակման ժամանակ պացիենտների 
համար առաջացող մի շարք խնդիրներ, որի հետևանքով անարդյունավետ ցավազրկման դեպքեր են գրանցվում։ 
Շատ բժիշկներ չեն տիրապետում նոր իրավակարգավորումներին կամ մասնագիտական գիտելիքների, վախի ու 
կարծրատիպերի պատճառով  արհեստական խոչընդոտներ են ստեղծում պացիենտների համար։



  Ապրիլի 21-ին ժամը՝ 16:00-ին «Իրական Աշխարհ, Իրական Մարդիկ» ՀԿ-ում տեղի ունեցավ «Ինչպես հաղթահարել 
ժանտախտը» ֆիլմի դիտում-քննարկումը: Ֆիլմը պատմում է 1980-ականների վերջին Act-Up-ի և ՁԻԱՀ-ի 
ակտիվիստ անդամների կողմից ՄԻԱՎ-ով ապրող մարդկանց նկատմամբ թշնամանքի և անտարբերության դեմ 
պայքարի մասին:

  2021 թվականի ապրիլի 26-ին տեղի ունեցավ 
Հայաստանի Հանրապետությունում ՄԻԱՎ/ՁԻԱՀ-ի, 
տուբերկուլոզի և մալարիայի դեմ ուղղված 
միջոցառումները համակարգող հանձնաժողովի 
(այսուհետ ՄՀՀ) նորընտիր կազմի անդրանիկ նիստը:
 Նիստի ընթացքում քննարկվեցին ոլորտին առընչվող 
մի շարք հարցեր, որից հետո տեղի ունեցավ ՄՀՀ 
փոխնախագահի ընտրություն՝ բաց քվեարկությամբ։

  Ուրախ ենք տեղեկացնել, որ ՄՀՀ փոխնախագահ է 
ընտրվել «Իրական Աշխարհ, Իրական Մարդիկ» ՀԿ-ի 
նախագահ՝ Ժենյա Մայի�անը:



  ՁԻԱՀ-ից մահացածների հիշատակի միջազգային օրը «Հետազոտվի՛ր և ապրի՛ր լիարժեք» խորագրով հանրային 
միջոցառում էր կազմակերպել Ինֆեկցիոն հիվանդությունների ազգային կենտրոնը՝ «Իրական Աշխարհ, Իրական 
Մարդիկ» ՀԿ-ի հետ համատեղ: Նպատակը հասարակությունում ՄԻԱՎ-ի վերաբերյալ հետազոտության 
կարևորության մասին տեղեկացումն ու ՄԻԱՎ-ի վերաբերյալ հետազոտություն անցնելու խրախուսումն էր, ինչպես 
նաև հետազոտության հետ կապված հասարակության մեջ առկա կարծրատիպերի փոփոխումը և այն գիտակցումը, 
որ ՄԻԱՎ-ի վերաբերյալ հետազոտությունը կարևոր է սեփական առողջությունը պահպանելու և վարակի 
փոխանցումը կանխելու տեսանկյունից:
  
  Միջոցառման ընթացքում անցորդներին հնարավորություն է տրվել շարժական կլինիկայում անցնելու ՄԻԱՎ-ի, 
Հեպատիտ Բ-ի, Հեպատիտ Ց-ի, սիֆիլիսի վերաբերյալ անվճար և անանուն հետազոտություն արագ 
թեստավորման մեթոդով։ Բոլոր անցորդներին և հետազոտվել ցանկացողներին «Իրական Աշխարհ, Իրական 
Մարդիկ» ՀԿ-ի աշխատակիցների կողմից տրամադրվել է խորհրդատվություն և բաժանվել են 
տեղեկատվական-կրթական նյութեր: Միջոցառման ընթացքում նաև կարվեց քվիլթ և կազմակերպվեց 
մոմավառություն՝ ի հիշատակ ՁԻԱՀ-ից մահացածների: Միջոցառման ընթացքում ՄԻԱՎ-ի, Հեպատիտ Բ-ի, 
Հեպատիտ Ց-ի, սիֆիլիսի վերաբերյալ հետազոտվել է 97 մարդ։

  «Ես առողջ եմ» հանրային ռադիոյի եթերում տեղի ունեցավ զրույց Ինֆեկցիոնիստ Աստղիկ Դավիդյանի և 
«Իրական Աշխարհ, Իրական Մարդիկ» ՀԿ-ի ծրագրի ղեկավար Նաիրուհի Սաֆարյանի հետ:

  Մայիսի 3 -րդ կիրակին նշվում է որպես ՁԻԱՀ-ից մահացած մարդկանց հիշատակի համաշխարհային օր:  
Ի՞նչ է ՁԻԱՀ/ՄԻԱՎ-ը։ Ինչպե՞ս կանխարգելել։ Ինչպիսի՞ն է բուժումը։ Ի՞նչ մոլորություններ կան։ 



  «ԹՆՕ-ների շրջանում ՄԻԱՎ վարակի կանխարգելում» ծրագրի շրջանակներում Առողջապահության 
նախարարության, Թոքաբանության ազգային կենտրոնի և Կախվածությունների բուժման ազգային կենտրոնի 
հետ համագործակցության արդյունքում իրականացվում է երկօրյա հետազոտությունների շարք շահառուների 
շրջանում։

  Իրականացվում է տուբերկուլոզի սքրինինգային հետազոտություններ՝ թոքերի թվային ֆ�ուորոգրաֆիա և 
խորխի մանրադիտակային և ջինէքսպերտ հետազոտություն։ 

  Շահառուների շրջանում բարձր է ՏԲ հետազոտության նկատմամբ հետաքրքրությունը և դիմելիությունը։

  Մայիսի 26-ին և 27-ին Երևան քաղաքում ընդհանուր առմամբ ՏԲ սքրինինգային ֆ�ուրոգրաֆիկ հետազոտություն 
են անցել 154 շահառուներ, որոնցից 121-ի պարագայում նաև իրականացվել է խորխի նմուշառում։ Առաջին օրը 65 
ֆ�ուրոգրաֆիա և 51 խորխի նմուշառում, 2-րդ օր՝ 89 ֆ�ուրոգրաֆիա, 70 խորխի նմուշառում։ 

  Այս ցուցանիշը ԹՆՕ-ների խմբի համար, որպես դժվար հասանելի և դժվար կոորդինացվող խմբի՝ շատ բարձր է։



«Երեխայի իրավունքների մասին» կոնվենցիայի ընդունմամբ աշխարհը երեխաներին խոստացավ, որ իր ուժերի 
սահմաններում կանի ամենը, որ պաշտպանի և խրախուսի երեխաների՝ կյանքի, զարգանալու, սովորելու, իրենց 
ամբողջական ներուժին հասնելու և իրենց ձայնը լսելի դարձնելու իրավունքները:

  Այսօր, սակայն, աշխարհում երեխաները կանգնած են մի շարք մարտահրավերների առջև։ Աշխարհում շուրջ 3 
միլիոն երեխա ապրում է ՄԻԱՎ-ով։ Ամեն օր շուրջ 900 երեխա վարակվում է ՄԻԱՎ-ով, իսկ 320 երեխա՝ մահանում 
ՁԻԱՀ-ով պայմանավորված հիվանդություններից՝ հիմնականում ՄԻԱՎ-ի կանխարգելման և բուժման անբավարար 
հասանելիության պատճառով։

  ՀՀ-ում երեխաների մոտ ՄԻԱՎ վարակի 73 դեպք է արձանագրվել, մահվան՝ 12 դեպք։
  Հարկ է նշել, որ Հայաստանը այն երկրներից է, որտեղ առկա է ուժեղ քաղաքական աջակցություն և 
հետևողականություն մորից երեխային ՄԻԱՎ-ի փոխանցման կանխարգելման գործին:

  Այսօր մեկ անգամ ևս աշխարհը պետք է հետևողական լինի իր խոստմանն ու երեխաների հետ միասին գործի 
նրանց համար առավել երջանիկ ապագա կառուցելու հարցում։ Հունիսի 1-ին՝ Երեխաների պաշտպանության օրը, 
«Իրական Աշխարհ, Իրական Մարդիկ» ՀԿ-ի աշխատակիցների կողմից կազմակերպվեց փոքրիկ միջոցառում, 
որին մասնակից եղան ՄԻԱՎ-ով ապրող և ՄԻԱՎ-ից տուժած երեխաներ։
  
  Այս օրը մեզ նորից հիշեցնում է, որ բոլորս պետք է աշխատենք ստեղծել այնպիսի միջավայր, որտեղ երեխաներն 
իսկապես պաշտպանված կլինեն և անկախ իրենց ՄԻԱՎ կարգավիճակից հնարավորություն կունենան ստանալու 
հավասար կրթություն, առողջապահական ծառայություններ և ապրելու ու ստեղծելու հնարավորություն։



  «Իրական Աշխարհ, Իրական Մարդիկ» ՀԿ-ն «Կին իրավապաշտպանները քայլեր են ձեռնարկում Հայաստանում 
գենդերային բռնության դեմ» ծրագրի շրջանակներում իրականացնում է սոցիոլոգիական հետազոտություն ՄԻԱՎ-ով 
ապրող կանանց և թմրամիջոց գործածող կանանց շրջանում գենդերային հիմքով բռնության դրսևորումներն 
ուսումնասիրելու նպատակով

  Հուլիսի 28-ին «Իրական Աշխարհ, Իրական Մարդիկ» ՀՀ-ում տեղի ունեցավ Հեպատիտի դեմ պայքարի միջազգային 
օրվան նվիրված հանդիպում-քննարկումը։ Հանդիպման ընթացքում քննարկվեց ՀՀ-ում Հեպատիտ Ց-ի 
ախտորոշման, բուժման և կանխարգելման հասանելիությունը խոցելի խմբերի, մասնավորապես թմրամիջոցների 
ներարկային օգտագործողների (ԹՆՕ) համար առկա խոչընդոտները և մարտահրավերները։ Հանդիպման 
ընթացքում ներկայացվեց նաև ՀՀ-ում ԹՆՕ-ների շրջանում իրականացված կարիքների ուսումնասիրության 
արդյունքները։



  Հոկտեմբերի 21-ին տեղի ունեցավ «Կյանք առանց ցավի» արշավի շրջանակներում կլոր-սեղան քննարկում ՀՀ 
առողջապահության նախարարության բժշկական օգնության քաղաքականության վարչության, Երևանի և ՀՀ 
մարզային պալիատիվ բուժօգնություն տրամադրող և այլ բժշկական կազմակերպությունների ղեկավարների հետ:

  Հանդիպման նպատակը պալիատիվ բուժօգնություն տրամադրողների համար փորձի փոխանակման հարթակ 
ստեղծելն էր, որի ընթացքում ոլորտի մասնագետները ներկայացրեցին իրենց ձեռքբերումներն ու աշխատանքում 
առաջացած խնդիրները, ինչպես նաև քննարկվեցին պալիատիվ խնամքի կազմակերպման նոր մոտեցումներն ու 
ոլորտը բարելավվելու առաջարկությունները, ցավային համախտանիշի կառավարման պրակտիկ հմտություններն 
ու իրավակարգավորումները:

  Նոյեմբերի 23-ին  «Կանանց ներուժի զարգացման կենտրոն» ՀԿ-ն «Իրական Աշխարհ, Իրական Մարդիկ»  ՀԿ-ի հետ 
համագործակցությամբ «Ընդդեմ գենդերային բռնության դեմ պայքարի 16-օրյա» արշավի շրջանակներում 
կազմակերպել է դասընթաց ՀՀ-ում գործող բռնության ենթարկված կանանց հետ աշխատող աջակցման և 
ճգնաժամային կենտրոնների, ապաստարանների սոցիալական աշխատողների, հոգեբանների և այլ մասնագետների 
հետ։ Դասընթացին մասնակցում էին ՀՀ-ում գործող 10 աջակցային կենտրոնների 22 աշխատակիցներ։
Դասընթացի նպատակն էր բարձրացնել կենտրոնների աշխատակիցների զգայունությունը ՄԻԱՎ-ի և ՄԻԱՎ-ով 
ապրող կանանց նկատամամբ։



  նոյեմբերի 30-ին Ինֆեկցիոն հիվանդությունների ազգային կենտրոնում տեղի ունեցավ «ՄԻԱՎորենք ջանքերը. 
նոր մարտահրավեր ՄԻԱՎ-ի նկատմամբ խոցելի խմբերի համար» կոնֆերանսը՝ նվիրված ՁԻԱՀ-ի դեմ պայքարի 
համաշխարհային օրվան, որը կազմակերպել էր ՄԻԱՎ-ի հակազդման ազգային կոնսորցիումը՝ («Իրական Աշխարհ, 
Իրական Մարդիկ» , «Փինք» Pink Armenia, «Ներուժ Զարթոնքի» ՀԿ-ներ) NCID-Avan/Ինֆեկցիոն հիվանդությունների 
ազգային կենտրոն-Ավան-ի աջակցությամբ և ՄԱԿ-ի ՄԻԱՎ/ՁԻԱՀ-ի միացյալ ծրագրի ֆինանսավորմամբ։

  Միջոցառմանը մասնակցում էին ՀՀ ԱԺ պատգամավորներ, Առողջապահության նախարարության, Գլոբալ 
հիմնադրամի, ՄԱԿ-ի ՄԻԱՎ/ՁԻԱՀ-ի հարցերի համատեղ ծրագրի (UNAIDS) Հայաստանյան գրասենյակի, 
Հայաստանում ՄԱԿ-ի մանկական հիմնադրամի (UNICEF),  բժշկական կազմակերպությունների, քաղհասարակության 
և ՄԻԱՎ-ի նկատմամբ ռիսկային խմբերի ներկայացուցիչներ։

  Դեկտեմբերի 1-ը ՁԻԱՀ-ի դեմ պայքարի միաջազգային օրն է։ Բոլորն էլ կարծում են, թե ՄԻԱՎ-ով վարակվելը 
կարող է պատահել բոլորի, բայց ոչ իրենց հետ։ Սակայն, ՄԻԱՎ-ով կարող են վարակվել բոլորն՝ անկախ սեռից, 
տարիքից, սոցիալական կարգավիճակից, սեռական կողմնորոշումից և այլն։ Այս կապակցությամբ դիտեցինք և 
քննարկեցինք «Գնորդների դալասյան ակումբը» ֆիլմը LOFT-ում։ Ֆիլմի կարգախոսն է «Համարձակվեց ապրել»։ 
Ֆիլմը հիմնված է իրական դեպքերի վրա՝ նկարագրված «The Dallas Morning News» թերթում 1992 թվականին։ 
Ֆիլմը պատմում է էլեկտրիկ Ռոն Ուոդռուֆի իրական կյանքի մասին։ 1985 թվականին՝ աշխատանքի վայրում ծանր 
դեպքից հետո, Ռոնը հայտնվում է հիվանդանոցում, որտեղ նրա մոտ հայտնաբերում են ՁԻԱՀ։ Բժիշկները նրան 
հայտնում են, որ նա կապրի 30 օր, սակայն նա չի ցանկանում համակերպվել մահվան դատավճռի հետ և փորձում է 
ծանրագույն վիճակից եª փնտրել։



  Դեկտեմբերի 1-ին Առավոտ լուսո հաղորդման հյուրն է
«Իրական Աշխարհ, Իրական Մարդիկ» ՀԿ-ի նախագահ 
Ժենյա Մայի�անը և հոգեբան Աննա Աբգարյանը։

Առավոտը Շանթում հաղորդման հյուրն է 
«Իրական Աշխարհ, Իրական Մարդիկ» ՀԿ-ի 

2021 թվականին ՄԻԱՎ-ով ապրող անձանց տրամադրված հումանիտար աջակցություն



  Ներկայացնում ենք «Իրական Աշխարհ, Իրական Մարդիկ» ՀԿ-ի (աշխատակիցների) կողմից իրականացված
ծառայությունների հաշվետվությունները։ 

Հավասար խորհրդատուի (ՄԻԱՎ-ով ապրող մարդ) 
կողմից տրված ծառայություն

Սոցիալական աշխատողի կողմից տրված ծառայություն

Հոգեբանի կողմից տրված ծառայություն

Իրավաբանի կողմից տրված ծառայություն

Փոխօգնության խմբեր

3045

3584

200

ԸՆՏԱՆԻՔԻՆ ՏՐԱՄԱԴՐՎԵԼ Է
սննդի փաթեթ, դեղորայք, հագուստ, 
հիգիենայի պարագաներ, անկողնային 
պարագաներ, ծալվող-բացվող 
մահճակալներ

սոցիալական աշխատողի 
խորհրդատվություն

ԸՆՏԱՆԻՔԻՆ ՏՐԱՄԱԴՐՎԵԼ Է

իրավաբանական խորհրդատվություն
ԸՆՏԱՆԻՔԻՆ ՏՐԱՄԱԴՐՎԵԼ Է

164

181

21

ՀՈՒՄԱՆԻՏԱՐ
ԱՋԱԿՑՈՒԹՅՈՒՆ

ԱՐՑԱԽԱՀԱՅՈՒԹՅԱՆԸ
2021



Մատուցված 
ծառայություններ

Ծառայություններ
ստացած անձինք

Թեստավորում
անցած անձինք

Բացահայտված ՄԻԱՎ 
դրական դեպքեր

ԻՀԱԿ ուղեգրված ՄԻԱՎ
դրական դեպքեր

6005

5957

4993

28

ԹՆՕ-ների 
շրջանում ՄԻԱՎ 

վարակի կանխարգելում

2021

Իրական Աշխարհ, Իրական Մարդիկ ՀԿ
Հեռ․ (098)663383
info@realwrp.com
www.realwrp.org


